
Estimada/o veciña/o:

Nas Eleccións Municipais do domingo 28 de maio tes a oportunidade 
de elixir o goberno e o futuro que queres para Oroso: o modelo da 
estabilidade e a experiencia de xestión que representamos os integrantes 
da candidatura socialista ou, pola contra, a inédita fórmula dunha 
coalición de estraños intereses e resultado incerto.

A nós xa nos coñeces. Os socialistas levamos tres décadas transformando 
e modernizando este concello ata convertelo nun dos poucos municipios 
galegos que medra en poboación e que ofrece atractivas oportunidades 
para vivir, traballar e gozar.

A pesar das múltiples dificultades que atopamos neste mandato marcado pola 
pandemia, nestes catro anos conseguimos alcanzar cifras de investimento 
récord no rural (4 millóns de euros) e poñer en marcha proxectos destacados 
como o Auditorio do Centro Cultural ou a Vía Verde, pero sempre priorizando 
a atención ás persoas que precisaban a nosa axuda máis ca nunca.  
Somos conscientes de que aínda queda moito por facer e, por iso, elaboramos 
un programa electoral que amosa un proxecto de futuro claro, con propostas 
ambiciosas pero factibles, que queremos desenvolver gobernando desde a 
cercanía. 

Aínda que levo bastantes anos involucrado na política municipal como 
concelleiro e xa dous como alcade, nesta ocasión é a primeira vez que 
me toca a responsabilidade de encabezar a candidatura socialista. Por 
iso, pídoche a túa confianza e o teu voto, porque con eles traballarei 
aínda con máis ilusión para conseguir un mellor porvir para Oroso. Co 
teu apoio, estou convencido de que o mellor para Oroso está por vir. 

O futuro está nas nosas mans. 

Conto contigo!

Luis Rey Villaverde,
Candidato á Alcaldía de Oroso

Oroso, maio de 2023

ntramos no sprint final do 
mandato e chega a hora da 
verdade, que é a cita coas 
urnas o 28 de maio. Como 

está a afrontar estes últimos días da 
campaña?

A verdade é que con moita ilusión e coa 
esperanza de que a veciñanza valore 
o traballo realizado desde o goberno 
local neste mandato. Non foron catro 
anos doados, xa que tivemos que 
superar unha pandemia mundial e na 
actualidade aínda seguimos a padecer 

as consecuencias económicas da 
guerra en Ucraína, que provocou un 
encarecemento brutal dos materiais 
e o consecuente retraso na execución 
dalgunhas obras. Aínda así, síntome 
razoablemente satisfeito cos logros 
conseguidos, que aproveitaremos para 
poñer en valor nos días que quedan de 
campaña. Pero, sobre todo, creo que 
esta campaña debe centrarse máis no 
futuro e, por iso, aproveitaremos estes 
días para expoñer e explicar as 111 
propostas e compromisos que figuran 
no noso programa electoral. 

E

Luis Rey Villaverde

Candidato do PSdeG-PSOE á Alcaldía de Oroso

Somos a única candidatura 
que aportará estabilidade 

ao goberno de Oroso
 "

 "



conseguir que a veciñanza 
do rural dispoña das mesmas 
oportunidades que os que 
viven no centro de Sigüeiro.

Vaiamos ao gran: dígame 
tres motivos polos que 
calquera veciño/a debe vo-
tar ao PSOE e a Luis Rey?

O primeiro, e sen dúbida o 
máis importante, é que somos 
a única candidatura que 
pode aportar estabilidade ao 
goberno de Oroso. É evidente 
que o día 28 as veciñas e os 
veciños de Oroso só dispoñen 
de dúas opcións para elixir: a 
primeira é a nosa, a do PSOE, 
e a nós, cos nosos defectos e 
as nosas virtudes, a xente xa 
nos coñece e sabe que somos 
un goberno responsable, 
serio, cohesionado, con 
capacidade de xestión 
demostrada e, sobre todo, 
cercano e cun liderado 
indiscutido e 
i n d i s c u t i b l e ; 
e a segunda 
opción sería un 
estraño pacto 
de perdedores 
cuxo único nexo 
de unión é o 
obxectivo de 
desaloxarnos do goberno. 
En realidade,   os demais 
partidos non teñen unha folla 
de ruta clara, carecen dun 
proxecto común e adoecen 
de falta de experiencia na 
xestión dun concello da 
magnitude de Oroso. Polo 
tanto, a elección esta clara: a 

estabilidade que ofrecemos 
desde a candidatura do PSOE 
ou a incertidume das demais 
forzas. Eu son dos que opina 
que coas cousas de comer 
non se xoga. Pero quédanme 
aínda dous motivos máis 
para que nos voten: o 
segundo é que temos un 
equipazo para gobernar, con 
xente nova pero 
moi preparada e 
con compañeiros 
que xa coñecen 
p e r f e c t a m e n t e 
como funciona a 
a d m i n i s t r a c i ó n 
por dentro; e o terceiro é 
que temos unha folla de ruta 
clara, un programa definido 
e concreto para seguir 
mellorando a vida dos nosos 
veciños e veciñas.

Que é o que máis lle preocu-
pa desta campaña e o que 
máis lle reconforta?

O que máis me 
reconforta e 
anima son os 
folgos que nos 
trasladan día 
a día moitos 
veciños para 
que sigamos a 

traballar como ata agora. E a 
miña principal preocupación 
é precisamente que hai 
moita xente que nos traslada 
a opinión de que “xa está 
gañado” e a realidade é que 
o día 28 todos comezamos 
con cero votos. Non me gusta 
nada o exceso de confianza.

Que puntos do programa 
destacaría entre os 111?

Hai ideas tremendamente 
ambiciosas, pero que 
ao mesmo tempo son 
completamente factibles e 
realizables. Algunhas que 
xa anunciamos nas últimas 
semanas e que tiveron moi 
boa acollida por parte da 
veciñanza son, por exemplo, 
a construción dun novo 
Centro Deportivo Multiusos 
ou a dotación dun parque 
infantil cuberto no centro de 
Sigüeiro. Outras dúas que 
me fan especial ilusión e que 
esperamos poder acometer 
no vindeiro mandato son o 
proxecto de reurbanización 
da Praza de Isaac Díaz Pardo 
para convertela nunha 
contorna máis humanizada 
e orientada ás persoas 
e a construción dunha 
nova Casa do Concello 
que permita aglutinar nun 
único inmoble todos os 
servizos municipais para 
atender mellor á veciñanza. 
Non quero esquecerme 
tampouco do programa 
que denominamos “O rural, 
a punto”, que aglutina un 
compromiso inversor sen 
precedentes nas parroquias 
para dar resposta ás 
principais necesidades: a 
mellora da rede viaria, a 
extensión dos servizos de 
abastecemento de auga e 
saneamento, a conexión a 
inernet de calidade en todos 
os lugares, etc. Queremos 

O día 28 tOdOs cOmezamOs       O día 28 tOdOs cOmezamOs       
cOn cerO vOtOs. nOn hai        cOn cerO vOtOs. nOn hai        
nada gañadO e O excesO de nada gañadO e O excesO de 
cOnfianza nOn me gusta nadacOnfianza nOn me gusta nada

Os demais partidOs 
carecen dun 

prOxectO cOmún e 
adOecen de falta 
de experiencia na 
xestión pública



Balance de 
catro anos
de xestión
responsable



12 13

Máis de 4 millóns 
de euros investidos 
na mellora de 
infraestruturas 
nas parroquias

Apertura do tramo 
de 26 quilómetros 
da Vía Verde 
Compostela-Tambre 
-Lengüelle entre 
Oroso e Cerceda

Remate do auditorio 
do Centro Cultural e 
estrea con actividades 
de primeiro nivel

Mellora das instalacións 
deportivas e apoio á 
práctica de diferentes 
disciplinas destinando 
ao deporte o 12% do 
orzamento municipal

Apertura dunha 
“sala intelixente” 
na Biblioteca, 
que funciona 
as 24 horas do día, 
os 365 días do ano.

Actividades de 
promoción do Camiño 
Inglés como fonte 
xeradora de riqueza 
económica e cultural

Consolidación de 
eventos como a 
Semana Cultural e 
impulso doutros novos 
como o Carboeiro Fest

Potenciación da 
Festa da Troita

Éxito de participación nas 
primeiras Xornadas da Saúde 

Organización de actividades 
para as persoas maiores

Revitalización das accións de  
dinamización durante o Nadal

O mellor 
equipo para o 
mellor porvir

Luis Rey Villaverde

Jonatan Rey Bouzón

Miriam Mosquera García

María del Mar Rey Fernández

111 
Propostas 
para 
o mellor porvir

 ◆ Reurbanización e humanización da Praza de Isaac Díaz Pardo.

 ◆ Humanización de rúas no centro de Sigüeiro.

 ◆ Culminar as modificacións puntuais do PXOM (nº 6, nº 7 e nº 11) e modificación do 
planeamento para redimensionar os núcleos rurais. 

 ◆ Reordenación da Alameda de Góis: delimitación das prazas de aparcamento e plantación 
dalgunhas especies arbóreas.

 ◆ Reurbanización e humanización da Avenida da Grabanxa.

 ◆ Plan integral de acondicionamento de beirarrúas e renovación do mobiliario urbano en 
Sigüeiro.

 ◆ Eliminación progresiva das barreiras urbanísticas e arquitectónicas que dificultan a 
circulación ás persoas con mobilidade reducida.

 ◆ Xestionar a promoción e construción de vivendas sociais, tanto en alugueiro como en 
compra.

 ◆ Ordenación da oferta de vivendas de uso turístico.

URBANISMO E OBRAS

 ◆ Reivindicar a eliminación da peaxe da 
autoestrada AP-9.

 ◆ Xestionar co Goberno central a 
construción da variante de Sigüeiro 
para reducir o tráfico rodado na travesía 
urbana, especialmente dos vehículos 
pesados.

 ◆ Construción dunha nova Casa do 
Concello para unificar todos os servizos 
municipais nun edificio, mellorando a 
atención á veciñanza e eliminando os 
gastos en alugueiros.

 ◆ Construción dunha nave de servizos 
para albergar o parque móbil, a 
maquinaria e o equipamento do concello.

 ◆ Construción cun parque infantil 
cuberto no centro de Sigüeiro.

 ◆ Habilitación dun espazo como club 
social municipal.

 ◆ Actualización da normativa das 
terrazas.

 ◆ Ampliación do local social do Cachopal.

INFRAESTRUTURAS, SERVIZOS E XESTIÓN PÚBLICA

Representación gráfica do proxecto de reurbanización e humanización da Praza de Isaac Díaz Pardo.

Infografías do parque infantil cuberto proxectado no 
centro de Sigüeiro.

 ◆ Compromiso de investimentos récord nas parroquias co programa “O rural, a punto”:

 ▶ Máis de 3 millóns de euros para a mellora da rede viaria (asfaltados e bacheo).

 ▶ Ampliación do ciclo da auga (rede de saneamento e rede de abastecemento de 
auga) a todas as parroquias.

 ▶ Chegada da fibra óptica a todos os lugares.

 ▶ Plan de podas, desbroces e limpeza de cunetas.

 ▶ Ampliación dos quilómetros de sendas peonís.

 ◆ Plan de arranxo e recuperación de fontes e lavadoiros.

 ◆ Adecentamento e ampliación do local social de Marzoa.

 ◆ Local social en Oroso a carón do campo de fútbol.

 ◆ Descentralización da programación cultural achegándoa ás parroquias: baile de maiores, 
cursos de tapicería e cestería, etc.

RURAL

 ◆ Ampliación do solo industrial coa urbanización do Polígono San Martiño II.

 ◆ Xestións para captar novas empresas que creen postos de traballo e riqueza.

 ◆ Apoio municipal aos negocios de nova implantación que xeren emprego.

 ◆ Mantemento do servizo do Axente Local de Emprego.

 ◆ Posta en marcha dun Programa de Emprego propio do Concello de Oroso.

 ◆ Creación do portal EmpregaOroso para divulgar as ofertas de traballo existentes no 
municipio e calquera outra información ou axudas relacionadas coa empregabilidade e o 
emprendemento.

 ◆ Creación dunha aplicación con información sobre o comercio e a hostalaría.

 ◆ Celebración de iniciativas de dinamización comercial como o “Día do Comercio”, “Noite 
de compras”, Feira de Oportunidades, etc

 ◆ Organización de actividades formativas específicas para os sectores da hostalaría e o 
comercio.

 ◆ Solicitar á Xunta de Galicia e ao Goberno central máis iniciativas e axudas que favorezan 
a contratación de mozos/as e persoas desempregadas de longa duración.

PROMOCIÓN ECONÓMICA, INDUSTRIA E EMPREGO

 ◆ Elaboración dun Plan Integral de Mobilidade para facilitar os desprazamentos internos 
(transporte a demanda, bonos, etc.), favorecer a accesibilidade e mellorar a conectividade 
con Santiago de Compostela.

 ◆ Construción do carril bici desde Sigüeiro ata a Vía Verde.

 ◆ Instalación de dous puntos de alugueiro de bicicletas: no acceso ao Paseo do Carboeiro 
e no inicio do carril-bici cara á Vía Verde.

 ◆ Novas sendas peonís: 

 ▶ Senda desde a Grabanxa ao Cachopal.

 ▶ Senda desde a escola de Senra a Arderís.

 ▶ Da senda do Cruceiro á do Camiño no polígono.

 ◆ Reivindicar ante a Xunta de Galicia os investimentos necesarios para mellorar o 
funcionamento da ETAP e da EDAR.

 ◆ Implantación da recollida selectiva da quinta fracción, tamén denominada 
contedor marrón.

 ◆ Renovación dos contedores existentes e ampliación do número de illas 
aproveitando a licitación da xestión dos residuos.

 ◆ Iniciar de forma progresiva a implantación de contedores de recollida de aceite 
no rural.

 ◆ Incremento da frecuencia no servizo de recollida de cartón.

 ◆ Creación dunha horta urbana en Sigüeiro.

 ◆ Instar á Xunta de Galicia a limpar o cauce e as beiras dos ríos.

 ◆ Recuperación e posta en valor das sendas fluviais: de Porto Avieira a Sigüeiro e 
tamén en Vilacide.

 ◆ Iniciativas de información á veciñanza sobre as vantaxes das placas solares e 
instalación das mesmas nalgún edificio público.

 ◆ Renovación da iluminación pública con tecnoloxía LED de última xeración, máis 
eficiente e con maior aforro enerxético.

 ◆ Promover a instalación de puntos de recarga de vehículos eléctricos.

 ◆ Organización de xornadas formativas e de campañas e programas de 
concienciación sobre boas prácticas relacionadas co coidado do medio ambiente: 
reciclaxe no punto de orixe, redución do lixo na vía pública, entrega de estoxos de 
bolsas para a recollida dos excrementos dos cans, etc.

 ◆ Innovador programa de bonos para o coidado de mascotas.

MOBILIDADE E TRANSPORTE

MEDIO AMBIENTE E LIMPEZA VIARIA

 ◆ Reforzo do cadro de persoal da Policía Local.

 ◆ Organización de charlas nos colexios sobre seguridade vial.

 ◆ Incrementar os recursos e equipamento da Agrupación de Voluntarios de Protección 
Civil para mellorar o servizo e a súa capacidade operativa.

SEGURIDADE CIDADÁ E PROTECCIÓN CIVIL

 ◆ Reivindicar ante a Consellería de Cultura, Educación, Formación Profesional e 
Universidades a mellora integral e urxente do CEIP Plurilingüe de Sigüeiro.

 ◆ Solicitar á Consellería de Cultura, Educación, Formación Profesional e Universidades que 
o CEIP do Camiño Inglés sexa de dúas liñas.

 ◆ Xestionar coa Xunta de Galicia a construción dun patio cuberto no IES de Oroso.

 ◆ Plan de mantemento e arranxo das escolas unitarias do rural.

 ◆ Xestionar a reforma da Escola Infantil Ulloa para ampliar o número de prazas e dotada 
de comedor e área de descanso.

 ◆ Implantación dun servizo de apoio escolar con clases de reforzo para o alumnado de 
familias con necesidades especiais.

 ◆ Potenciar a programación cultural aproveitando as posibilidades do novo auditorio: ciclo 
de monólogos de humor “HumOroso”, actuacións teatrais, cine en familia, etc.

 ◆ Desenvolvemento de novas iniciativas culturais: actuacións musicais na primavera, 
“Sábados de concerto” no verán, etc.

 ◆ Recuperar a celebración da Gala da Cultura de Oroso, interrompida durante a pandemia.

 ◆ Apoiar o tecido cultural local mediante convenios e acordos de axudas que lles faciliten 
o desenvolvemento das súas actividades.

 ◆ Adecuación dun espazo para ensaios de grupos musicais e posta á súa disposición.

 ◆ Solicitar á Xunta de Galicia a utilización do soto do CEIP do Camiño Inglés para fins 
culturais dotándoo dun acceso independente ao resto do colexio. 

 ◆ Manter a colaboración coa organización do festival Psicotroita para seguir potenciándoo 
como evento cun valor cultural singular.

 ◆ Apoiar a celebración das festas populares nas parroquias colaborando coas comisións 
de festas.

 ◆ Organización de actividades culturais interxeracionais que involucren a estudantes dos 
centros educativos e a persoas maiores.

 ◆ Construción dun local multiusos (culturais e sociais) en Oroso a carón do campo de 
fútbol.

 ◆ Aumentar as horas de Servizo de Axuda no Fogar (SAF) para atender a todas as persoas 
que o precisen.

 ◆ Posta en funcionamento dun Centro de Día para as persoas maiores.

 ◆ Reivindicar á Xunta de Galicia maior axilidade na resolución dos expedientes de solicitude 
das axudas da dependencia e da RISGA, así como os ingresos en residencias nos casos nos 
que sexa oportuno.

 ◆ Medidas de apoio á conciliación da vida laboral, familiar e persoal: ludoteca municipal, 
Nadal xogo, campamentos, etc.

 ◆ Deseño e desenvolvemento dun proxecto de integración social para colectivos 
desfavorecidos.

 ◆ Implantación dun programa municipal de servizos especializados a demanda 
(fisioterapia, podoloxía, etc.) especialmente dirixido ás persoas maiores con dificultades 
para desprazarse e/ou con problemas de mobilidade.

 ◆ Continuar coa organización de eventos solidarios para colaborar con diferentes entidades 
e causas benéficas.

 ◆ Medidas de incentivación e fomento do voluntariado, especialmente para colaborar en 
accións contra a soidade non desexada.

 ◆ Programación especial de actividades para conmemorar o 8M (Día Internacional da 
Muller) e o 25N (Día Internacional da Eliminación da Violencia contra as Mulleres).

 ◆ Organización ao longo do ano de actividades divulgativas e de concienciación sobre a 
igualdade de xénero.

ENSINO

CULTURA

BENESTAR, SERVIZOS SOCIAIS, IGUALDADE E VOLUNTARIADO

 ◆ Reclamar á Consellería de Sanidade a apertura do Centro de Saúde polas tardes e a 
dotación de máis persoal (traballador/a social, psiquiatra…).

 ◆ Darlle continuidade ás exitosas Xornadas da Saúde de Oroso ampliando as actividades e 
probas a novas especialidades: fisioterapia, saúde mental, etc.

 ◆ Potenciar a iniciativa “Oroso, de corazón” para fomentar hábitos de vida saudables e 
consolidarse como un concello cardioprotexido.

 ◆ Incrementar a programación de actividades saudables para as persoas maiores: 
andainas, charlas informativas, “días saudables”, etc.

SANIDADE

 ◆ Construción dun Centro Deportivo Multiusos na parcela situada fronte ao CEIP do Camiño 
Inglés.

 ◆ Climatización da piscina municipal, arranxo dos vestiarios e creación dun ximnasio.

 ◆ Construción dunha pista de tenis.

 ◆ Remate do acondicionamento da pista deportiva de Porto Avieira e inclusión dun parque de 
calistenia.

 ◆ Arranxo dos vestiarios no campo de fútbol de Deixebre.

 ◆ Renovación do céspede do campo de fútbol “Lino Balado”.

 ◆ Plan de coidado, mantemento e mellora das infraestruturas deportivas existentes: novo 
marcador no campo de fútbol de Sigüeiro, almacén no campo de fútbol de Oroso, vestiarios para 
a zona de béisbol e hípica, arranxo das pistas deportivas das escolas unitarias e das canchas de 
uso público, etc.

 ◆ Ampliación dos horarios e actividades das escolas deportivas e da programación para persoas 
adultas.

 ◆ Reforzo do apoio á celebración de eventos de todas as disciplinas deportivas no noso concello.

 ◆ Continuar organizando anualmente a Gala do Deporte como evento representativo da 
puxanza do deporte orosán. 

 ◆ Impulsar a promoción da Carreira Pedestre e promover a celebración de novas probas 
atléticas: unha San Silvestre solidaria o 31 de decembro, unha nocturna polo Camiño Inglés ou 
a Vía Verde...

 ◆ Celebración de Mini-Olimpíadas no verán.

 ◆ Recuperación do Torneo Internacional de Fútbol Concello de Oroso.

 ◆ Instauración da Ruta Ciclista “Coñece as túas parroquias”.

DEPORTE

 ◆ Aproveitamento da Vía Verde e do Camiño Inglés para potenciar o turismo como un eixo 
estratéxico da economía local.

 ◆ Habilitación dun novo espazo de información turística fronte á piscina.

 ◆ Deseño e divulgación dunha Ruta dos Muíños.

 ◆ Posta en valor e promoción das áreas recreativas do municipio.

 ◆ Iniciar as xestións para conseguir a declaración da Festa da Troita como Festa de Interese 
Turístico Nacional.

 ◆ Recuperación e impulso da Festa da Matanza.

 ◆ Limpeza e adecentamento da Mina das Grobias.

 ◆ Rehabilitación do antigo almacén da Estación de Oroso (Vilacide) para a súa conversión 
nun centro polivalente con usos turísticos, museísticos e socioculturais.

 ◆ Reforzo do apoio aos colectivos e entidades xuvenís.

 ◆ Mellora dos recursos e do equipamento da exitosa “sala intelixente” da biblioteca para 
aproveitar o seu funcionamento 24/7/365.

 ◆ Coordinación de actividades que favorezan a convivencia da mocidade: intercambios, 
viaxes, asistencia a concertos, etc.

 ◆ Organización de charlas informativas para favorecer o acceso da mocidade ao mercado 
laboral.

 ◆ Medidas de apoio para facilitar o acceso da mocidade á súa primeira vivenda.

 ◆ Servizo de información e asesoramento sobre a sexualidade.

 ◆ Programa de prácticas xuvenís no Concello de Oroso.

TURISMO

MOCIDADE

Panorámicas exteriores e interiores do futuro Centro Deportivo Multiusos.

Recreación visual da rehabilitación do antigo almacén da Estación de Oroso (Vilacide).

